
Til sjávarútvegsnefndar Alþingis.

Umsögn Samtaka fiskvinnslu án útgerðar um frumvarp til 
laga um stjórn fiskveiða, 562. mál.

.Stjórn Samtaka fískvinnslu án útgerðar lýsir sig andvíga framagreindu 
frumvarpi til laga um stjórn fískveiða í heild.

Samtökin telja að þœ r breytingar sem ífrum varpinu fe la s t muni á engan hátt þjóna  
þeim  markmiðum sem tilgreind eru í athugasemdum með því, (  bls.5) og nefndþeirri 
sem endurskoða átti lögin bar að vinna e ftir , heldur frem ur gera illt verra.

Stjórn SFÁÚ  skorar þ v í á háttvirta Sjávarútvegsnefnd að hafna ofangreindu 
frumvarpi.
Nánar :
í mars árið 2000 gáfu Samtök fiskvinnslu án útgerðar út ítarlega skýrslu um 
sjávarútvegsmál, undir heitinu Gjörbreytt sjávarútvegsstefna er þjóðarnauðsyn. 
í skýrslunni voru raktir þeir alvarlegu vankantar sem SFÁÚ telur að felist í núverandi 
lögum um stjórn fiskveiða og framkvæmd þeirra.
Þar var einnig gerð grein fyrir tillögum samtakanna um róttækar breytingar, sem 
komið gætu á eðlilegu jafnræði í atvinnugreininni og myndu stórauka þjóðhagslega 
arðsemi hennar.
Skýrslan var send öllum alþingismönnum ,ásamt sérstakri áskorun til þeirra, sem 
henni fylgdi.
A f  gefnu tilefni ítreka Sam tökflskvinnslu án útgerðar hér með þessa áskorun sína til 
háttvirtra alþingismanna.
Meðfylgjandi er ljósrit a f  umræddri áskorun.

Stjórn SFÁÚ lýsir áhuga á að koma á fund háttvirtrar Sjávarútvegsnefndar vegna 
þessa máls.

Askorun til alþingismanna

Stjórn Samtaka fískvinnslu án útgerðar beinir hér með þeirri eindregnu 
áskorun til háttvirtra þjóðkjörinna fulltrúa á Alþingi íslendinga, að þeir taki höndum 
saman um að beita sér nú þegar fyrir því, að fram fari róttæk endurskoðun á 
núgildandi lögum um stjórn fískveiða og á grundvelli þeirrar endurskoðunar verði 
mótuð og sett ný löggjöf.

Stjórn SFÁÚ telur að núgildandi lög fái ekki staðist, því með framkvæmd 
þeirra sé farið á svig við stjórnarskrárbundin ákvæði um jafnræði og atvinnufrelsi 
þegnanna. A f þeim leiði að mikið ójafnræði og samkeppnisleg mismunun er ríkjandi í 
atvinnugreininni með þeim afleiðingum að þjóðhagsleg arðsemi hennar sé miklu 
minni en ella væri. Lögin vinni því gegn lögbundnum markmiðum sínum og er stór 
meirihluti þjóðarinnar andvígur þeim.

Ný löggjöf um sjávarútveg á Islandi verður að uppfylla þau skilyrði; að vera 
réttlát og stuðla að skynsamlegri og arðbærri nýtingu fiskimiðanna samtímis því að 
virða stjórnarskrárbundin ákvæði um jafnræði og atvinnufrelsi þegnanna.

Eina leiðin til þess að ná ofangreindum markmiðum er sú, að mati SFÁÚ, að 
afnema núverandi eignarhaldskerfí í fiskveiðunum og skapa sjávarútveginum löggjöf 
sem myndar grundvöll fyrir markaðsvæðingu atvinnugreinarinnar á forsendum 
jafnræðis og frjálsrar samkeppni milli allra sem þar starfa. Tillögur SFÁÚ í 
meðfylgjandi skýrslu eru reistar á þeim forsendum. Engin vafi er á, að þjóðarsátt 
myndi skapast um löggöf sem uppfyllti fyrrgreind skilyrði.

Því hvílir sú vandasama skylda á öllum alþingismönnum að taka höndum 
saman um mótun nýrra laga sem skapi til frambúðar lagalega umgjörð fyrir greinina. 
Stjórn SFÁÚ óskar háttvirtum alþingismönnum velfarnaðar í störfum sínum og lýsir 
yfír fullu trausti á þeim til þess að takast á við þetta vandasama verkefni.


